
ᓴᒃᑯᒃᑯᑦ 
ᓂᕈᐊᒐᒃᓴᙳᖅᑎᑕᐅᔪᒪᔪᓂᒃ ᑐᓴᕈᒪᓂᖅ - ᑭᕙᓪᓕᓗᒃᑖᒥ 

ᒪᕐᕉᖕᓄᑦ ᑲᑎᒪᔨᒃᓴᓄᑦ ᑲᑎᒪᔨᐅᓂᐊᖅᑑᖕᓂᒃ ᐱᖓᓱᓂᒃ ᐅᑭᐅᓂᒃ 

ᓴᒃᑯᒃᑯᑦ ᑎᒥᖁᑎᒋᔭᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  ᓴᒃᑯᒃᑯᑦ ᐱᓕᕆᔪᒪᔪᑦ 
ᐱᕙᓪᓕᐊᑎᑦᑎᔪᒪᓂᕐᒧᑦ ᐊᑑᑎᓕᖕᒥᒃ ᓈᒻᒪᑦᑎᐊᖅᑐᓂᒃ ᑮᓇᐅᔾᔭᒃᓴᕈᑎᓂᒃ ᐃᓄᖕᓄᑦ ᑭᕙᓪᓕᕐᒥ.  
ᓴᒃᑯᒃᑯᑦ ᑕᒪᑐᒥᙵ ᑐᕌᒐᕆᔭᕐᒥᓄᑦ ᑎᑭᓐᓂᐊᖅᑐᑦ ᐃᒪᓐᓇ: 
 

• ᓇᓂᓯᖃᑦᑕᕋᓱᖕᓂᐊᖅᑐᑦ ᐱᓕᕆᖃᑎᒋᖃᑦᑕᕐᓂᐊᖅᑕᒥᓂᒃ ᐊᒻᒪᓗ ᓇᖕᒥᓂᖃᕐᓂᒃᑯᑦ 
ᐱᓕᕆᖃᑎᒋᖃᑦᑕᕐᓂᐊᖅᑕᖏᓐᓂᒃ ᐱᖁᑎᑖᖅᑎᑦᑎᖃᑦᑕᕐᓂᒃᑯᑦ ᐱᔨᑦᓯᕋᖃᑦᑕᕐᓂᒃᑯᓪᓗ ᑭᕙᓪᓕᕐᒥ 
ᓄᓇᕗᒥᓗ. 

• ᑎᒍᓯᓇᓱᖃᑦᑕᕐᓂᐊᖅᑐᑦ ᐱᖁᑎᑖᕈᑎᓂᒃ ᐱᓕᕆᖃᑎᒌᖕᓂᒃᑯᑦ ᓇᖕᒥᓂᖃᖅᑐᒃᑯᑦ ᐅᕝᕙᓘᓐᓃᑦ 
ᐱᓕᕆᖃᑎᖃᕐᓂᒃᑯᑦ. 

• ᓴᙱᒃᑎᑦᑎᓇᓱᖕᓂᖃᖅᑐᑦ ᑮᓇᐅᔾᔭᒃᓴᕈᑎᒃᓴᓂᒃ ᑭᕙᓪᓕᕐᒥ ᐊᔭᐅᖅᑐᐃᖃᑦᑕᕐᓗᑎᒃ 
ᓴᖅᑭᑎᑦᑎᖁᔨᓂᕐᒧᑦ ᓇᖕᒥᓂᕆᔭᐅᔪᓂᒃ ᓴᖅᑭᔮᕐᓂᖅᓴᐅᓕᕈᓐᓇᖁᑉᓗᒋᑦ ᐊᔪᙱᓐᓂᓖᑦ, ᓄᑖᓂᒃ 
ᓴᖅᑭᑉᐸᓪᓕᐊᔪᓂᒃ ᐱᖁᑎᓂᒃ ᐱᖁᑎᓖᑦ, ᐊᒻᒪᓗ ᐱᖁᑎᕐᔪᐊᑦ ᑭᕙᓪᓕᕐᒧᑦ. 

• ᐃᑲᔪᖅᑐᐃᖃᑦᑕᕐᓂᐊᖅᑐᑦ ᐱᓕᕆᖃᑎᒋᔭᖏᓐᓂᒃ ᓇᖕᒥᓂᓕᖕᓂᒃ ᐊᑐᐃᓐᓇᕈᖅᑎᑦᑎᖃᑦᑕᖁᑉᓗᒋᑦ 
ᐃᓕᓐᓂᐊᕈᑎᒃᓴᓂᒃ ᓴᓇᔭᒃᓴᓂᒡᓗ ᐃᓄᖕᓄᑦ ᑭᕙᓪᓕᕐᒥ. 

• ᖁᕝᕙᖅᑎᕆᖃᑦᑕᕐᓂᐊᖅᑐᑦ ᐱᒻᒪᕆᐅᓂᖓᓄᑦ ᓴᒃᑯ ᐊᒥᖅᑳᖃᑎᖃᖃᑦᑕᕐᓗᑎᒃ ᑮᓇᐅᔭᓕᐅᕈᑕᐅᔪᓂᒃ 
ᐱᓕᕆᖃᑎᒋᔭᖏᑦᑎᒍᑦ ᓇᖕᒥᓂᖃᖅᑐᒃᑯᑦ. 

ᐊᑦᑎᖕᓂᖅᐹᒃᑯᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔭᕆᐊᖃᖅᑕᖏᑦ: 
• 18-ᓂᒃ ᐅᑭᐅᖃᕆᐊᓖᑦ ᐅᖓᑖᓂᓘᓐᓃᑦ; 
• ᓄᓇᑖᖃᑕᐅᓯᒪᔭᕆᐊᓖᑦ ᓄᓇᕗᒥ ᐊᖏᕈᑎᓕᐊᒃᑯᑦ 
• ᑭᕙᓪᓕᕐᒥᐅᑕᐅᔭᕆᐊᓖᑦ 
• ᑐᑭᓯᐅᒪᑦᑎᐊᕆᐊᓕᒃ ᐊᒻᒪᓗ ᐱᓕᕆᓂᑰᓯᒪᓗᓂ ᐅᑯᑎᒎᓇᖅ ᐊᑕᐅᓯᐅᔪᒃᑯᑦ 
ᐊᒥᓱᒃᑲᓐᓂᒃᑯᓪᓘᓐᓃᑦ: 

▪ ᒪᓕᒐᓕᕆᓂᒃᑯᑦ (ᒪᓕᒐᓕᕆᔨᐅᔪᓂᒃ) 
▪ ᑮᓇᐅᔭᓕᕆᓂᒃᑯᑦ ᖃᐅᔨᒪᓂᖃᑦᑎᐊᕐᓗᓂ (ᑲᓇᑕᒥ ᑮᓇᐅᔭᓕᕆᓂᒃᑯᑦ ᐃᓕᑕᕆᔭᐅᔾᔪᑎᓂᒃ 

ᐅᕝᕙᓘᓐᓃᑦ ᑕᐃᒪᓐᓇᕐᓚᒃ) 
▪ ᐊᐅᓚᑦᑎᔨᐅᖃᑦᑕᕐᓂᕐᒥᒃ ᖃᐅᔨᒪᓂᖃᕐᓗᓂ (ᐃᓕᑕᕆᔭᐅᔾᔪᑎᖃᕐᓂᒃᑯᑦ ᐅᕝᕙᓘᓐᓃᑦ 

ᑕᐃᒪᓐᓇᕐᓚᒃ) 
▪ ᖃᐅᔨᒪᓂᖃᕐᓗᓂ ᑯᐊᐳᕇᓴᓕᕆᓂᒃᑯᑦ ᑎᒥᖁᑎᒋᔭᐅᔪᒃᑯᑦ ᑲᒻᐸᓂᒃᑯᑦ (ᐃᖢᐊᖅᓴᐅᑎᓕᕆᓂᒃᑯᑦ/ 

ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ, ᐅᔭᕋᖕᓂᐊᖅᑐᓕᕆᓂᒃᑯᑦ/ᐅᔭᕋᒃᓯᐅᕐᓂᒃᑯᑦ, ᐃᖏᕐᕋᔭᒃᑐᓕᕆᓂᒃᑯᑦ, 
ᐃᓅᓯᓕᕆᓂᒃᑯᑦ ᐱᕙᓪᓕᐊᔪᓕᕆᓂᒃᑯᑦ, ᐊᓯᖏᑦᑎᒍᓪᓗ; 

• ᐅᖃᓕᒫᕈᓐᓇᕐᓗᓂ ᑐᑭᓯᐅᒪᔪᓐᓇᕐᓗᓂ ᑮᓇᐅᔭᓕᕆᓂᒃᑯᑦ ᐅᓂᑉᑳᓕᐊᓂᒃ; 
• ᐱᕋᔭᒃᓯᒪᓂᑰᖕᒪᖔᑦ ᖃᐅᔨᓴᖅᑕᐅᔾᔪᑎᒥᒃ ᐱᓯᒪᓗᓂ. 

 

 

 

 

Arviat 

 

 

Baker Lake 

 

 

Chesterfield 

Inlet 

 

 

Coral 

Harbour 

 

 

Naujaat 

 

 

Rankin Inlet 

 

 

Whale Cove 

ᐃᓱᒪᒋᔭᐅᓂᐊᕐᓗᓂ, ᓂᕈᐊᒐᒃᓴᙳᖅᑎᑕᐅᔪᖅ ᐱᓕᕆᒃᑲᐅᔭᕆᐊᓕᒃ 
ᑭᒡᒐᖅᑐᐃᔪᒪᓂᕐᒧᑦ ᐱᔫᒥᒋᔭᐅᔪᓂᒃ ᓄᓇᑖᖅᓯᒪᔪᓄᑦ ᑭᕙᓪᓕᕐᒥ.  ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᓕᖅᑎᑦᑎᓯᒪᔪᑦ ᒪᑐᐃᖓᔪᒥᒃ ᑭᐅᓯᔪᓐᓇᕐᓂᕐᒧᓪᓗ ᖃᓄᐃᓕᐅᕈᑎᒃᓴᒥᒃ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ ᐊᔪᙱᑦᑐᓂᒃ ᓄᓇᑖᖅᓯᒪᔪᓂᒃ. 
 

 

 ᐱᐅᔪᖅ ᓵᑎᐊᓇ  

ᐊᐅᓚᑦᑎᔨ ᑐᓴᐅᒪᑎᑦᑎᓕᕆᔨᓄᑦ  
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ  
ᑎᑎᖅᑲᖅᓯᐅᕐᕕᐅᑉ ᓈᓴᐅᑎᖓ 340  

ᑲᖏᖅᖠᓂᖅ, ᓄᓇᕗᑦ  
ᐅᖃᓘᑦ: 1-867-645-5757  

ᐊᑭᖃᙱᑦᑐᒃᑯᑦ: 1-800-220-6581  

ᖃᕆᑕᐅᔭᒃᑯᑦ ᑐᕌᕈᑦ: nominations@kivalliqinuit.ca 

 

 

 

 ᐅᒃᑯᐊᕐᕕᒃᓴᖓᑦ: ᐊᒥᕋᐃᔭᕐᕕᒃ 26, 2025-ᒥ 11:59pm−ᒥ ᑭᕙᓪᓕᐅᑉ ᖃᐅᔨᓴᐅᑎᖓᑦ ᒪᓕᒡᓗᒍ 

 

 


